
 सीआईआरटीईएस के बारे में
विगत वर्षों में, श्रम बाजार के विविधीकरण तथा एनईएस के विस्तार के साथ, रोजगार संबंधी सेवाएं अधिक जटिल एंव विशेषीकृत हो गई हैं, जो नीतियों तथा प्रक्रियाओं, मानकों के अभिसूत्रण, कर्मचारी प्रशिक्षण, प्रशिक्षण और रोजगार केन्द्रों के मूल्यांकन संबंधी मामलों की व्यवस्था हेतु प्रणालीबद्ध दृष्टिकोण की मांग करती हैं। इससे व्यवस्थित अनुसंधान, साधन एवं तकनीकों के विकास तथा कार्मिक प्रशिक्षण की आवश्यकता पैदा हुई है। रोजगार कर्मी हेतु नियमित प्रशिक्षण और सतत अनुसंधान हेतु इस आवश्यकता को स्वीकार करते हुए 'केन्द्रीय रोजगार अनुसंधान एवं प्रशिक्षण संस्थान(सीआईआरटीईएस)' की स्थापना अक्टूबर, 1964 में रोजगार एवं प्रशिक्षण महानिदेशालय (डीजीईएवं टी), श्रम मंत्रालय, भारत सरकार के तत्वावधान में की गई। बाद में 1970 तथा 1987 में करियर साहित्य के विकास और स्व-रोजगार के प्रोत्साहन हेतु मार्गदर्शन उपलब्ध कराने की अतिरिक्त जिम्मेदारियों के साथ संस्थान का विस्तार किया गया।

